
ᑐᓂᔭᐅᔪᖅ 
ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

 
ᐅᕗᖓ 

ᑐᓴᒐᒃᓴᖅ:                                                      ᐃᓱᒪᓕᐅᒐᒃᓴᖅ: X 

ᐱᔾᔪᑕᐅᔪᖅ: ᐃᓱᒪᓕᐅᕆᔭᕆᐊᖅᑐᓯ ᐊᖏᖅᑕᐅᓗᓂ/ᐊᖏᖅᑕᐅᓐᖏᓪᓗᓂ ᐃᓚᓕᐅᑎᔭᒃᓴᐅᓂᖓ ᓱᖅᑲᓖᑦ 
ᐊᕐᕖᑦ (ᑲᓇᖕᓇᖓᓂ ᑲᓇᑕ - ᐱᓇᖕᓇᖓᓂ ᐊᑯᑭᑦᑐᑦ ᐊᕐᕕᖁᑎᖏᑦ) ᒪᓕᒐᕐᒧᑦ 1 ᑖᒃᑯᓇᓂ ᐆᒪᔪᑦ 
ᐃᓅᓴᒡᓕᓗᐊᖁᓇᒋᑦ ᐱᖁᔭᖅ ᑖᒃᑯᐊ ᐳᐃᔨᑦ ᐃᓱᒫᓘᑕᐅᓪᓗᑎᒃ.   

ᖃᓄᐃᓐᓂᕆᓯᒪᔭᖓ: 

ᐅᓇ ᓱᖅᑲᓖᑦ ᐊᕐᕖᑦ (ᑲᓇᖕᓇᖓᓂ ᑲᓇᑕ - ᐱᓇᖕᓇᖓᓂ ᐊᑯᑭᑦᑐᑦ ᐊᕐᕕᖁᑎᖏᑦ) ᖃᐅᔨᓴᖅᑕᐅᓚᐅᖅᑐᑦ 
ᑖᒃᑯᓄᖓ ᐊᑦᑕᕐᓇᕆᔭᐅᓕᖅᑐᓄᑦ ᑲᑎᒪᔨᕋᓛᓄᑦ ᑲᓇᑕ ᑕᐃᒪᓗ ᑖᒃᑯᐊ ᐳᐃᔨᑦ ᐃᓱᒫᓘᑎᒋᔭᐅᕗᑦ ᑕᐃᑲᓂ 
2011.   

ᐊᖏᕈᑎᑦ 5.2.34 (d) (i) ᓄᓇᕗᑦ ᐊᖏᕈᑎᖏᓐᓂ ᐅᖃᖅᓯᒪᔪᖅ ᐅᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ ᐃᒪᓐᓇᐅᓂᐊᖅᑐᑦ, ᐃᒻᒥᒍᑦ ᐃᓱᒪᖅᓱᕐᓗᑎᒃ, ᐊᖏᖅᓯᓗᑎᒃ ᐆᒪᔪᑦ ᐃᓅᓴᒡᓕᓗᐊᖁᓇᒋᑦ ᐱᖁᔭᖅ  
ᑎᑎᕋᖅᑕᐅᓯᒪᔪᖏᓐᓂᒃ ᐊᑐᓕᖅᑎᑕᐅᖁᓗᒋᑦ ᑖᒃᑯᐊ ᐳᐃᔨᑦ ᓇᓂᔭᐅᓯᒪᔪᑦ ᐃᓗᐊᓂ ᐱᔭᒃᓴᕆᔭᒥᖕᓂᑦ 
ᐃᒪᖏᓐᓂ. ᐅᓇ ᐱᓕᕆᔭᐅᕙᓪᓕᐊᓂᖓ ᓇᓗᓇᐃᑦᑎᐊᖅᓯᒪᔪᖅ 2008-ᒥ  “ᑎᑎᕋᖅᓯᒪᔪᑦ ᑐᑭᓯᖃᑎᒌᒍᑎᒥᖕᓄᑦ 
ᒪᓕᑦᑎᐊᓕᖁᓪᓗᒋᑦ ᑎᒃᑯᐊᖅᑕᐅᓗᑎᒃ ᐊᔾᔨᐅᓐᖏᑑᖕᒪᑕ, ᐊᑦᑕᕐᓇᖅᑐᒦᑎᑕᐅᕗᑦ ᐊᒻᒪᓗ ᓄᖑᑕᐅᓕᖅᑐᑦ 
ᐳᐃᔨᑦ ᐊᑖᒍᑦ ᓄᓇᕗᑦ ᓄᓇᑖᕈᑎᑦ ᐊᖏᕈᑎᖏᑦ ᐊᒻᒪᓗ ᐊᑎᖃᓕᕐᓗᑎᒃ ᓂᕐᔪᑎᑦ ᑎᑎᕋᖅᑕᐅᓯᒪᓕᖅᑐᑦ 
ᓄᖑᑕᐅᓕᕐᓂᖏᓐᓄᑦ ᐆᒪᔪᑦ ᐃᓅᓴᒡᓕᓗᐊᖁᓇᒋᑦ ᐱᖁᔭᖅ .” 

ᐱᐅᓛᖑᔪᖅ ᑐᓴᒐᒃᓴᓂ ᐱᑕᖃᖅᑐᖅ ᑎᑎᕋᖅᑕᐅᓯᒪᓕᕐᓂᖏᓐᓄᑦ  ᓱᖅᑲᓖᑦ ᐊᕐᕖᑦ (ᑲᓇᖕᓇᖓᓂ ᑲᓇᑕ - 
ᐱᓇᖕᓇᖓᓂ ᐊᑯᑭᑦᑐᑦ ᐊᕐᕕᖁᑎᖏᑦ)  ᐃᓱᒫᓘᑕᐅᓪᓗᑎᒃ ᓄᖑᑕᐅᓕᕐᒪᑕ ᐊᑖᒍᑦ ᐆᒪᔪᑦ 
ᐃᓅᓴᒡᓕᓗᐊᖁᓇᒋᑦ ᐱᖁᔭᖅ ᑐᓴᖅᑎᑦᑎᔾᔪᑕᐅᓯᒪᓕᕇᖅᑐᖅ ᑲᑎᒪᔨᓄᑦ. ᐅᑯᐊ ᑎᑎᖃᑦ ᑲᑎᖓᔪᑦ ᑖᒃᑯᓂᖓ  
ᓱᖅᑲᓖᑦ ᐊᕐᕖᑦ (ᑲᓇᖕᓇᖓᓂ ᑲᓇᑕ - ᐱᓇᖕᓇᖓᓂ ᐊᑯᑭᑦᑐᑦ ᐊᕐᕕᖁᑎᖏᑦ) ᐃᓚᖃᖅᖢᑎᒡᓗ 
ᑐᓴᒐᒃᓴᓕᕆᔾᔪᑕᐅᓚᐅᖅᑐᓂᒃ ᐊᑐᖅᑕᐅᓚᐅᖅᑐᑦ ᓄᓇᓕᖕᓂᒃ ᕿᒥᕐᕈᐊᖃᑎᖃᖅᖢᑎᒃ, ᓇᐃᓈᖅᓯᒪᔪᑦ 
ᕿᒥᕐᕈᐊᖃᑎᒌᒍᑎᒋᓚᐅᖅᑕᖏᑦ ᐃᓗᐊᓂ ᓄᓇᕗᑦ ᓄᓇᓕᖏᓐᓂ, ᐅᓇ ᐊᑦᑕᕐᓇᕆᔭᐅᓕᖅᑐᓄᑦ ᑲᑎᒪᔨᕋᓛᑦ 
ᐊᐅᓚᑦᓯᔨᖓᓂᑦ ᓇᐃᓈᖅᓯᒪᔪᖅ ᑖᒃᑯᓄᖓ ᓱᖅᑲᓖᑦ ᐊᕐᕖᑦ, ᐊᑭᖃᕐᓂᐊᖅᑐᓂᒃ ᖃᐅᔨᓇᓱᓚᐅᕐᓗᑕ 
ᑎᑎᕋᖅᑕᐅᓯᒪᔾᔪᓯᖏᓐᓄᑦ ᓱᖅᑲᓖᑦ ᐊᕐᕖᑦ (ᑲᓇᖕᓇᖓᓂ ᑲᓇᑕ - ᐱᓇᖕᓇᖓᓂ ᐊᑯᑭᑦᑐᑦ ᐊᕐᕕᖁᑎᖏᑦ) 
ᑕᐃᒪᓗ ᐆᒪᔪᑦ ᐃᓱᒫᓘᑕᐅᔪᑦ ᓄᖑᑕᐅᓕᕐᒪᖔᑕ ᐊᒻᒪᓗ ᑭᐅᓯᔾᔪᑏᑦ ᑎᑎᖃᑦ ᒥᓂᔅᑕᒥᑦ ᐊᕙᑎᓕᕆᔨᒃᑯᓂᑦ 
ᑕᒪᑐᒥᖓ ᐊᑦᑕᕆᔭᐅᓕᖅᑐᓄᑦ ᑲᑎᒪᔨᕋᓛᑦ ᖃᐅᔨᓴᖅᓯᒪᔭᖏᓐᓂᒃ. 

ᐊᑦᑕᕆᔭᐅᓕᖅᑐᓄᑦ ᑲᑎᒪᔨᕋᓛᑦ ᑲᓇᑕ ᐃᒻᒥᒎᖅᑐᑦ ᐅᖃᐅᔾᔪᐃᔨᑦ ᑲᑎᒪᔨᑦ ᒥᓂᔅᑕ ᐊᕙᑎᓕᕆᔨᒃᑯᑦ ᐊᒻᒪᓗ 
ᓯᓚᐅᑉ ᐅᖂᓯᕙᓪᓕᐊᓂᖓᓄᑦ ᑲᓇᑕ ᑲᑎᒪᕙᒃᑐᑦ ᒪᕐᕈᐃᖅᖢᑎᒃ ᐊᕐᕌᒍᒥ ᖃᐅᔨᓴᖅᖢᑎᒃ ᓂᕐᔪᑏᑦ ᐆᒪᔪᓕᒫᓪᓗ 
ᐱᕈᖅᑐᓪᓗ ᐊᑦᑕᕐᓇᖅᑐᒦᓕᕐᒪᖔᑕ ᓄᖑᑕᐅᕕᓕᕐᒪᖔᑕ. ᑕᖏᕆᔭᖓᑦ ᐃᓱᒫᓘᑕᐅᓕᕌᖓᑕ 
ᐊᖏᖅᑕᐅᕙᒃᑐᑦ ᖃᐅᔨᔭᐅᓪᓗᑎᒃ ᒪᓕᒐᑦ ᐃᓗᐊᓂ ᑎᑎᕋᖅᓯᒪᔪᑎᒍᑦ ᐃᓱᒫᓘᑕᐅᓕᕐᓂᖏᓐᓂᒃ (ᐅᓇ 
ᑎᑎᕋᓯᒪᕗᑦ ᐅᕙᓂ ᐃᓚᖓᓂ E):  https://www.canada.ca/en/environment-climate-

https://www.canada.ca/en/environment-climate-change/services/species-risk-act-accord-funding/listing-process/quantitative-criteria-guidelines-status-table-2.html


change/services/species-risk-act-accord-funding/listing-process/quantitative-criteria-
guidelines-status-table-2.html 

ᐊᑖᒍᑦ ᐆᒪᔪᑦ ᐃᓅᓴᒡᓕᓗᐊᖁᓇᒋᑦ ᐱᖁᔭᖅ  ᑕᐃᒪᐅᕗᑦ ᑕᐃᒪᓐᓇᐅᔭᕆᐊᖃᕐᑎᑦᑎᔪᑦ 
ᐃᓱᒫᓗᒋᔭᐅᔭᕆᐊᖃᕈᓯᑦ. ᐅᑯᐊ ᐆᒪᔪᑦ ᐱᕈᖅᑐᓪᓗ ᐃᓱᒫᓘᑕᐅᑎᓪᓗᒋᑦ ᑕᐃᒫᒃ ᓂᕐᔪᑎᑦ ᐅᑯᐊ ᑕᐃᒪ 
ᐅᓗᕆᐊᓇᖅᑐᒦᓕᖅᑐᑦ ᓄᖑᑕᐅᑦᑎᐊᒻᒪᕆᓕᕐᒪᑕ ᐱᔾᔪᑎᒋᓪᓗᒋᑦ ᐊᒥᓱᑦ ᑕᐃᒪᓐᓇᐅᑎᑦᑎᔪᑦ ᐆᒪᔪ 
ᖃᓄᕆᑑᔾᔪᓯᖏᑦ ᐊᒻᒪᓗ ᓇᓗᓇᐃᖅᑐᑦ ᐅᓗᕆᐊᖅᓵᕆᔪᑦ ᑖᒃᑯᓂᖓ. ᐆᒪᔪᑦ ᐱᕈᖅᑐᓪᓗ ᐊᑎᖃᓕᓲᑦ ᐃᓗᐊᒍᑦ 
ᐃᓱᒫᓘᑕᐅᓕᕋᐃᖕᒪᑕ ᑭᓯᐊᓂ ᓱᓕ ᐆᒪᔪᑦ ᐃᓅᓴᒡᓕᓗᐊᖁᓇᒋᑦ ᐱᖁᔭᖅ  ᐊᑐᕆᐊᖃᓐᖏᑎᑦᑎᔾᔪᑎᖏᓐᓄᑦ, 
ᐊᒻᒪᓗ ᓇᓗᓇᐃᖅᑎᐊᖅᖢᑎᒃ ᐅᓗᕆᐊᖅᓵᕆᔪᑦ.  ᐆᒪᔪᑦ ᐊᑎᖃᓕᖅᑐᑦ ᐃᓱᒫᓘ ᐆᒪᔪᑦ ᐃᓅᓴᒡᓕᓗᐊᖁᓇᒋᑦ 
ᐱᖁᔭᖅ  ᒪᓕᒐᕐᒥᒃ ᓱᕋᐃᑦᑕᐃᓕᑎᑦᑎᓕᓲᑦ, ᐊᒻᒪᓗ ᑕᐃᒪᓐᓇᐅᔭᕆᐊᖃᖅᑎᑦᑎᕕᖃᕋᑎᒃ ᓇᓗᓇᐃᖅᓯᒪᔪᓂᒃ 
ᓴᐳᒻᒥᔾᔪᑕᐅᔪᓐᓇᖅᑐᓂᒃ ᐊᑦᑕᕐᓇᖅᑐᒦᑎᓪᓗᒋᑦ ᓇᔪᖅᐸᒃᑕᖏᑦ; ᑕᐃᒪᓐᓇᐅᒐᓗᐊᖅᑎᓪᓗᒍ, ᐅᓇ  ᐆᒪᔪᑦ 
ᐃᓅᓴᒡᓕᓗᐊᖁᓇᒋᑦ ᐱᖁᔭᖅ  ᐊᐅᓚᑦᑎᔾᔪᑕᐅᔪᓄᑦ ᐸᕐᓇᐅᑎᖓᑦ ᑎᑎᕋᖅᑕᐅᓯᒪᔭᕆᐊᖃᖅᑐᖅ ᐃᓗᐊᓂ 
ᐱᖓᓱᑦ ᐊᕐᕌᒍᑦ ᐊᑎᖃᓕᖅᑎᑕᐅᓕᑕᐃᓐᓇᕐᓗᑎᒃ. ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎ ᐸᕐᓇᐃᔾᔪᑕᐅᓂᐊᖅᑐᖅ 
ᑎᑎᕋᐅᓗᓂ ᑖᓐᓇᓗ ᓇᓗᓇᐃᖅᓯᓯᒪᓗᓂ ᓴᐳᓐᓂᐊᕈᑎᒃᓴᓂᒃ ᖃᓄᐃᓕᐅᕈᑕᐅᓂᐊᖅᑐᓂᒃ ᐊᒻᒪᓗ ᐊᓯᖏᓐᓂᒃ 
ᖃᓄᐃᓕᐅᕈᑕᐅᓂᐊᖅᑐᓂᒃ ᑭᖕᖒᒪᓇᖅᑐᓂᒃ ᑖᒃᑯᐊ ᐆᒪᔪᑦ ᐃᓱᒫᓘᑕᐅᔪᓐᓃᕐᓂᐊᕐᒪᑕ 
ᐊᑦᑕᕐᓇᖅᑐᒦᑦᑐᓃᖅᑎᑕᐅᓗᑎᒃ ᐅᒡᕙᓘᓐᓃᑦ ᓄᖑᑕᐅᔪᓐᓇᐃᓕᑎᑕᐅᓗᑎᒃ.  

ᑕᒪᒃᑯᐊ ᐆᒪᔪᑦ ᐱᕈᖅᑐᑦ ᐊᑎᖃᓕᕋᔭᖅᑐᑦ ᑕᐃᒫᒃ ᓄᖑᑕᐅᓕᖅᑐᑦ, ᐊᑦᑕᕐᓇᕆᔭᐅᓕᖅᑐᑦ ᐅᒡᕙᓘᓐᓃᑦ 
ᓄᖑᑕᐅᕕᓕᖅᑐᑦ (ᑭᓯᐊᓂ ᐃᓱᒫᓘᑕᐅᓇᑎᒃ), ᐆᒪᔪᑦ ᐃᓅᓴᒡᓕᓗᐊᖁᓇᒋᑦ ᐱᖁᔭᖅ ᐃᓗᓕᖃᖅᑐᖅ 
ᒪᓕᒐᕐᓃᓕᖅᑐᓂᒃ ᓱᕋᒋᐊᖃᓐᖏᑦᑐᓂᒃ ᑕᐃᒪᓗ ᑎᒍᔭᐅᔾᔪᑎᒋᔪᓐᓇᖅᑐᑦ: 

• ᑐᖁᑕᐅᒍᓂ, ᐋᓐᓂᖅᑕᐅᒍᓂ, ᑕᐸᓱᒃᑕᐅᒍᓂ, ᐊᖏᕐᕋᐅᑎᔭᐅᒍᓂ, ᐅᒡᕙᓘᓐᓃᑦ ᑎᒍᔭᐅᒍᓂ ᐆᒪᔪᖅ 
ᐊᑎᖃᖅᑐᖅ ᓄᖑᑕᐅᓕᖅᑐᖅ, ᐊᑦᑕᕐᓇᕆᔭᐅᓕᖅᑐᖅ ᐅᒡᕙᓘᓐᓃᑦ ᓄᖑᑕᐅᕕᓕᖅᑐᑦ;  

• ᐱᓯᒪᒍᓂ, ᓄᐊᑦᑎᒍᓂ, ᓂᐅᕕᕈᓂ, ᓂᐅᕐᕈᑎᖃᕈᓂ ᐅᒡᕙᓘᓐᓃᑦ ᑕᐅᖅᓰᒍᓂ ᐆᒪᔪᓂᒃ ᐊᑎᖃᖅᑐᖅ 
ᓄᖑᑕᐅᓕᖅᑐᖅ, ᐊᑦᑕᕐᓇᕆᔭᐅᓕᖅᑐᖅ ᐅᒡᕙᓘᓐᓃᑦ ᓄᖑᑕᐅᕕᓕᖅᑐᑦ; ᐅᒡᕙᓘᓐᓃᑦ, 

• ᓱᕋᑦᑎᒍᓂ ᐅᒡᕙᓘᓐᓃᑦ ᓱᑯᑎᑦᑎᑎᒍᓂ ᓇᔪᖅᑕᖏᓐᓂᒃ (ᓲᕐᓗ ᐃᕙᕕᒃ ᐅᒡᕙᓘᓐᓃᑦ ᑎᓯ) ᐊᑕᐅᓯᕐᒥᒃ 
ᐅᒡᕙᓘᓐᓃᑦ ᐊᑕᐅᓯᐅᓐᖏᑦᑐᓂᒃ ᐆᒪᔪᑦ ᐊᑎᖃᖅᑐᖅ ᓄᖑᑕᐅᓕᖅᑐᖅ, ᐊᑦᑕᕐᓇᕆᔭᐅᓕᖅᑐᖅ 
ᐅᒡᕙᓘᓐᓃᑦ ᓄᖑᑕᐅᕕᓕᖅᑐᑦ, ᑕᐃᒪᓗ ᐅᓄᖅᓯᑎᑦᑎᑲᓐᓂᕋᓱᒍᑎᒃᓴᓂᒃ ᐋᕿᒃᓯᓯᒪᔭᕆᐊᖃᕈᑎᒃ 
ᐊᑐᓕᖅᑎᑕᐅᓯᒪᓗᓂ ᐱᒋᐊᖅᑎᑦᑎᑲᓐᓂᕈᓐᓇᖅᑐᓄᑦ ᑖᒃᑯᐊ ᓄᖑᒻᒪᕆᓕᖅᑐᑦ ᐆᒪᔪᑦ ᐱᕈᖅᑐᑦ.  

ᐊᑐᓕᖁᔭᐅᔪᖅ: 

ᐅᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᖏᕐᓗᑎᒃ ᐃᓚᓕᐅᑎᔭᐅᖁᓪᓗᒋᑦ ᓱᖅᑲᓖᑦ ᐊᕐᕖᑦ 
(ᑲᓇᖕᓇᖓᓂ ᑲᓇᑕ - ᐱᓇᖕᓇᖓᓂ ᐊᑯᑭᑦᑐᑦ ᐊᕐᕕᖁᑎᖏᑦ) ᒪᓕᒐᕐᒧᑦ 1 ᑖᒃᑯᓇᓂ ᐆᒪᔪᑦ 
ᐃᓅᓴᒡᓕᓗᐊᖁᓇᒋᑦ ᐱᖁᔭᖅ ᑖᒃᑯᐊ ᐳᐃᔨᑦ ᐃᓱᒫᓘᑕᐅᓪᓗᑎᒃ.   

ᑎᑎᕋᖅᑐᖅ ᐅᓇ: 

ᐃᕇᑲ ᑐᐊᓖᕕᓴᓐ, ᐆᒪᔪᑦ ᐱᕈᖅᑐᑦ ᐊᑦᑕᕐᓇᕆᔭᐅᓕᖅᑐᓄᑦ ᖃᐅᔨᓴᖅᑎ, ᐃᖃᓗᓕᕆᔨᒃᑯᑦ 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕ, ᑲᓇᑕᐅᑉ ᒐᕙᒪᖃᕐᕕᖓᑕ ᓄᓇᖓᑦ, ᐋᑐᕚ. 

ᐅᓪᓗᒥ: 

https://www.canada.ca/en/environment-climate-change/services/species-risk-act-accord-funding/listing-process/quantitative-criteria-guidelines-status-table-2.html
https://www.canada.ca/en/environment-climate-change/services/species-risk-act-accord-funding/listing-process/quantitative-criteria-guidelines-status-table-2.html


ᔪᓚᐃ 2, 2021. 

 


